UDK 82.09 Isakovi¢ A.

Enes Durakovié

Novele i putopisi Alije Isakovica

Isakoviceve zbirke novela i pri¢a Semafor (1966) i Taj covjek (1975)
znacile su radikalan raskid s ve¢ ovjestalim obrascima bosanskohercegova-
cke pripovijetke, §to su mimetickim prosedeom zasnovanim na epskom ili na
baladesknom narativu posredovale “sudbinski znacajne” teme drustvenog ili
erotsko-ljubavnog sadrzaja, a ucjelovljene linearno-hronoloskim fabulira-
njem u pripovijesti ¢vrstih, koherentnih oblika. Nije li se, naime, upravo u
pricama Alije Isakovi¢a, Seada Fetahagiéa (Cetvrtak poslije petka, 1960) i
Nedzada IbrisSimovica (Kuca zatvorenih vrata, 1964) zacela sumnja u "velike
price”, s bitno izmijenjenim razumijevanjem pripovjedackog prosedea, s li-
kovima autsajdera i izopéenika i naglasenim pomakom na podsvjesno-iraci-
onalne senzacije, subjektivno vrijeme u kojem se pretapaju i lome, stapaju ili
sudaraju disperzivni fragmenti proslog i sadasnjeg, stvarnog i fikcionalnog.

U Isakovi¢evim pricama iS¢ezava panoramska slika stvarnosti artikuli-
rana iz rakursa sveznajuceg pripovjedaca, urusava se i ona klasi¢na cjelovi-
tost konzistentno strukturirane Zivotne price junaka, a ukazuju nestabilni
prostori podsvijesti licnosti koja, skoljena apsurdom Zivotne praznine, uza-
lud nastoji osjetiti izgubljenu bliskost i smisao predmetnog svijeta. Potonuli
u Sutnju i samocu, Isakovi¢evi junaci zive u opustoSenom svijetu egzistenci-
je, u svijetu bez Boga i na margini drustvenog Zivota, i stoga je u njegovim
prozama sve pomjereno u apsurdno nastojanje licnosti da makar u trenu sa-
beru razlog zivota, prevazidu osjecaj kontigentnosti i bezrazloznosti, banal-
nosti 1 usamljenosti. Njegove novele nastaju u trenucima bizarnih nesporazu-
ma li¢nosti sa svijetom i sobom, kada se krhka ravnoteza zivotnog spokoja
narusi i u dusi, ba$ kao i materiji, ukaze pukotina Sto razjeda bi¢e nemocno
da zadrzi integritet vlastitosti. Stoga ¢e se profanost zivotnih senzacija uka-
zati u svijesti junaka u dramati¢cnom dozivljaju sudbinske presudnosti, kao
Sto je onaj nenadan susret mladi¢a s gojaznom Zenom koja halapljivo guta
sarme i u kojoj on prepoznaje neuhranjenu djevoj€icu iz sirotinjskog doma,
ili ona sva u slutnji izatkana ljubavna sanjarija u susretu s nepoznatom dje-
vojkom koja se u trenu surovo izmetne u grotesku u prici Tramonto.

U ovlasnoj podjeli Isakovic¢eve bi se pri¢e mogle svrstati u dvije osno-
vne skupine: u prvoj je dominantna lirska impostacija izraza, s naglasenim
senzibiliranjem predmetnog svijeta, u drugoj — dijalosSka struktura koja raz-
govornom fakturom reducira vizuelno svodeci ga, sli¢éno drami, na Skrtost
didaskalije. Ali i u ovakvoj podjeli Isakovi¢eve novele i pri¢e nisu konstitu-
irane na istim principima strukturiranja narativnog teksta i ne moze im se na-
¢i isti nazivnik ni u tematskom ni stilsko-izrazajnom planu. Obimom neve-
lik, njegov je opus prica tipoloski raznolik, nesvodiv na opc¢e obrasce knjize-
vnoteorijskih odredenja. Prica Taj covjek je doista “epifanicna prica koja na-
znacuje fiktivni svijet u kome se ne razvija fabula, nego razotkriva cuvstvo™,
u noveli Generalijum dominira dramski osnov naracije ‘grotesknog opisa
vojnickog stila obezvredenja covjeka™, BoZija kazna je humorno intonirana
anegdota linearnog pripovijedanja, dok se u pri¢i Takoder u dijaloskoj formi
patos epskog narativa raslojenog u varijetetima formula i toposa musliman-
ske i srpske junacke pjesme ironijski demistificira geminacijom ruralno-ko-
lokvijalnog i kvazi-intelektualnog, tehnicko-administrativnog stila.

Raznovrsnost narativnih prosedea na kojima se strukturiraju price i
novele Alije Isakovic¢a uvjetuje stoga i ono, u kritici ¢esto spominjano, bo-
gatstvo i raznolikost stilogenih postupaka na svim razinama jezi¢nog izraza,
s efektnim interzanrovskim preregistracijama stilskog rekvizitarija $to se u
svakoj pri¢i javlja u drukcijem obliku.

Postupak neocekivanog travestiranja lirskim patosom natopljene nara-
cije, kada se sentimentalni zasnov price kontrapunktalno izmetne u banal-
nosti zbilje, a trenutni entuzijazam rastvori u troS$nosti “Zivotne materije”, je-
dnako je karakteristican za novele i putopise Alije Isakovi¢a. Takve su i one
male psiholoske skice naoko beznacajnih ljudskih nesporazuma koji u opcoj
Osveta 1 Klicanje), ali i ona smjena mucnih prizora besmislenog meteza na
aerodromu Fiumicino s toplinom sjecanja na izgubljenu bliskost zavicajnih
prostora u putopisu Miris sjecanja. Putopis je siZzejno strukturiran na princi-
pu binarnih opozicija i po tome sasvim korespondentan s pri¢om Sjecanje.

U ovoj maksimalno defabuliziranoj prici sentimentalna intonacija

jedva naznacene ljubavne uspomene rastvara se, ras¢injava i depateti-
zira u naturalistickim snimcima kafanske atmosfere, disperzivnim slikama
Sto ih neurotizirana svijest registrira u konvulziji karikaturalnih iskrivljenja i
grotesknih izobli¢enja, s masom izlomljenih pojedinosti, izrazenih dinami-
¢nom kumulacijom sinegdoha i metonimija. Naslovni motiv price sentimen-
tom lirske intonacije izraza u punoj je suprotnosti s ovom kafanskom atmo-

! Aleksandar Kustec: Kratka prica u knjizevnoj teoriji (prijevod sa slovenskog Sadik
Ibrahimovic i Vedad Spahié), Ostrvo, Tuzla, avgust 2004., br. 1, str. 100.

% Midhat Begié: Isakovicevi obrisi (pogovor knjizi "Taj covjek”, PKK, Mostar, 1975., str. 127.

72



sferom 1 javlja se lajtmotivski tek u kratkotrajnim prosjajima i ljeskanjima
svijesti izloZene nasilju profanih, naturalistickih slika neposredne stvarnosti.

"Pored mog ramena u profilu gornje vjestacko zubalo
autoritativno unistava hranu, ozZiljak na masnom licu prijeti;
ispod lijevog oka fina glecerska morena, modra, Zilicasta,
poodmakla, musice na rubu moje vinske case, Rjabinuska...
u usima, jedna naglo upaljena Sibica kao lokalan rat, blje-
sak, bljesak i plamen kao suza. Harmonika se krevelji meni
u lice, def udara u mrsavu haljinu, o njeno suho bedro. O
koljeno. O, Kaljinka, Kaljinka maja... Bedro — def, bedro —
def, Krasavica, ljubis ti menja. Ka-lji, ka — ljinka maja, i lu-
dilo defa, golubovi polijecu s Piazza San Marco dizuéi finu
internacionalnu prasinu s plocnika. Nikad je nisam volio
kao tad na maturskom izletu.”

U novelama Alije Isakovica sve se zbiva na ovoj tekucoj vrpci svijesti
koja seizmografski biljezi senzacije zbiljnog, iskrsle slike sje¢anja i njihove
trenutne odjeke u dusi, nemoc¢na da ih sabere u prepoznatljivu sliku prostor-
no-vremenskih uobli¢enja. Filmski dinamicna slikovnost, sva u preobrazaj-
noj snazi konvulzivnih prizora — sekvenci, ostvaruje se u pric¢i Taj covjek
stalnom izmjenom tacke gledista i dozivljajne svijesti starca s vagom i prola-
znika, dugogodis$njeg staréevog musterije, u njihovom posljednjem susretu.
Prica se ostvaruje u smjeni unutarnjih monologa, bez moguénosti komunika-
cije medu li¢nostima, potonulim u tjeskobnu samoc¢u. Bezmalo citav jedan
zivot sabrao se u nekoliko trenutaka u kojima obojica, u magnovenju, sabiru
minule godine i susrete s osje¢anjem bliskosti, ali nereCene, zatajene mogu-
¢nosti prijateljstva. Nesmiriva vreva zivotnih senzacija, sagledanih cas iz za-
blje perspektive starCeva pogleda, ¢as panoramskim snimcima prolaznikova
vidnog polja, biljezi se hitrim, uzdrhtalim re¢eni¢nim iskazom, pa je jezik
ovdje sabrao niz torzi¢nih slika fragmentirane stvarnosti $to ih oko biljezi
zurno, a svijest grabi zudno, u strahu od neumitne prolaznosti i zgasnuca. [ u
ovoj je pri¢i Zivot odvise glasan da bi ostalo mira za slutnju i tihu dorece-
nost”, pa se i dinami¢nost predmetnog svijeta percipira trenuta¢noscu senziti-
vnog dozivljaja. Sve ono §to oko fotografski vjerno biljezi kao materijsku
sliku — ¢injenicu, besmislenu samu po sebi, u trenu se ozracuje i natapa sen-
zibilnos¢u melanholi¢ne usamljenosti oba aktera pri¢e u njihovom gréevitom
naporu da se fragmenti dezintegrirane stvarnosti sloZe, saberu i ucjelove pri-
je nego li zauvijek iS¢eznu izvan oka i duha. Otud na stilskom planu %ara-
kteristicno gomilanje nominativnih recenica, navodenje cCitavih njihovih ni-

3 Alija Isakovié: Jednom, PKK, Mostar, 1975., str. 52.

zova, i to u parceliranim strukturama ili u kompleksnoj narativnoj periodi.
(...) Tako je i kod Isakovic¢a sve u slikama stvarnosti, sve se opaza, sve je u
oku posmatraca, u njegovoj svijesti, ali nema radnje: zato i toliko ponavija-
nja, toliko gomilanja rascjepkanih pojedinosti”.*

Novela Taj covjek izrazit je primjer bifokalne genericke perspektive,
proza kompleksnog zasnova u kojoj se smjenjuju i pretapaju dozivljajnost je-
dnog i drugog aktera price i ta stalna izmjena tacke motrista i oblika fokali-
zacije stvara dinami¢nu narativnu strukturu, zasnovanu na kontrastu: fizicki
Staticna vizura i starca s vagom i prolaznika zastalog nad "ruznim zijevom
vage” makar i detaljima i izlomljenim slikama fiksira, zaustavlja i individu-
alizira uskomesanu dinamicnost smislom ispraznjenog uli¢nog meteza.

Novela Taj covjek vanredno je uspjela pikasovska crtarija svijeta ko-
ji je izgubio teleolosku svrhovitost, a sam svijet price na strukturalnom oku-
pu “drzi” tek ono fluidno prelijevanje sje¢anja oba aktera u melanholi¢nom
dozivljaju moguce i neostvarene bliskosti. Uli¢na vreva amorfne ljudske ma-
se, sinegdoski svedene na slike nogu, tragicna usamljenost aktera price, go-
dinama zatvorenih u Sutnju i nijemo posmatranje, mehanicka vaga kojom se
ne mjeri tezina nego viastitost (1) toposi su alijeniranog svijeta u kome se sli-
ke “obezlicene ljudske materije” mnozinom sugestivno uocenih pojedinosti i
u jednom i u drugom pogledu ukazuju koSmarno, bez moguénosti harmonizi-
ranja. Stoga se tek u obrisima stilski snazno markiranih pojedinosti, i opet si-
negdoski skrto i fragmentarno, ukazuje niz naslu¢enih psiholoskih skica pro-
laznika.

Za Aliju Isakovi¢a je u njegovim najboljim novelama i putopisima ka-
rakteristicna ekspresivna, kaleidoskopski nemirna slikarska gesta, s masom
torzi¢nih prizora zabiljezenih dinami¢nom ritmi¢ko-melodijskom strukturom
reCenice, “zatrpane” nesmirivim kolopletom slika $to se sabiru u dozZiviljaju a
ne dogadaju, simbolickoj a ne deskriptivnoj funkciji. Stoga je 1 naoko samo-
dopadna i samodovoljna raskosnost impresionisticki deskribiranog pejzaza u
pojedinim njegovim prozama prividna, jer nije povrSno ilustrativna, nego je
to uvijek unutarnji pejzaz $to se ukazuje bilo u muénom dozivljaju troSnosti
zivota, bilo u empatijskom saobrazenju i nerazlucivosti ljudskog i prirodnog.

U noveli Epidemija pozicija pripovjedaca je nedefinirana, stilski
mozda najbliza apokalipticnim navjeS¢enjima s naturalisticki zornim slikama
krajiskih sela zahvacenih procesom bolesnog raspadanja, pa se te veristicki
registrirane slike i prizori ukazuju simbolikom priteZne, htonske snage rasta-
kanja i razlaganja svih zivotnih oblika u gnjilu i kal. A upravo je to rastvara-
nje i razlaganje materije opsesivni, simbolicki topos Isakovicevih proza, je-
dnako u pri¢ama, putopisima ili romanima. Takva je, recimo, ona sugestivna,

* Marina Katnié-Bakarsi¢: Taj stil (sintaksostilemi u pripovijetkama Taj &ovjek, Ta prita i
Epidemija Alije Isakovica), Zivot, Sarajevo, 2002., god. L, broj 1-12, str. 27.

mikroskopom duha do epskih razmjera i tragi¢nih ljudskih samoosvjescenja
uvecana slika ratnog agona dva mrava u putopisu Trudovi dneva (Nisu ugi-
nuli, nisu umrli, samo su se dezintegrirali.), gubljenje tezine kao gubljenje
vlastitosti prolaznika, ali i starca u kolicima koji kopni "kao da se kolica sire,
a staracki patrljci sahnu i lebde” (Taj covjek), ili ona slika rastvaranja bi¢a i
stvari u pri¢i Epidemija.

"Vode s jeseni pokrenuse izmet i dubrista, splakase ri-
de torove i gnjecave, strme seoske puteve i puteljke, oprase
perila siva od grubih seoskih sapuna i teskih luksija, od dre-
Cavih boja i masne vune; ponese odbacenu kukuruzovinu i
perje ocerupanih kokosiju, ponese odbacene obojke, i raz-
drte radnicke cizme, ubijene pse i golube, i mrke ponjave iz
okrajaka i sasusenu balegu koja se opire, vazdusasta, i pliva
s odbacenim priljavim potkosuljama i daskama na kojima jos
pisu slova, topla; i ocuvan, umascéen klobuk s nekog strasila
za ptice i sitna metla bez drske i bez veceg dijela sebe, plovi
opkoljena truhlim jastukom rasporene slamne utrobe, pliva
crvenokrstovski karton i debela preda polivinilske kesice s
mirisom domacih makarona, smrdljiv talog rakijskih kaza-
na, sklupcan, i strugotina uzvodnih pilana, dacke teke, rida
konjska griva...”

U ovim apokalipti¢nim prizorima svekolik je predmetni svijet zahva-
¢en stihijom 1 prozet Zutom bojom bolesnog raspadanja, pa ove slike kraji-
skih sela podsjecaju na Hegedusi¢eva platna prirodnih posasti u Podravskim
motivima ili one naturalisticki ekspresivne slike zagorskih pejzaza iz
Krlezinih meduratnih novela. U tom smislu i Epidemija je nesumnjivo “im-
presivan tekst kolektivnog stradanja u besputnoj zabitosti”® sasvim prepozna-
tljivog krajiskog prostora, prezentna slika tegoba tezackog Zivota” i "pomi-
renosti Krajisnika sa siromastvom, nedacama i ¢injenicom da ih viasti u do-
ba prirodnih nepogoda zanemaruju”, dobro je uodeno i da se “realisticka
preciznost opisa promice u svojevrsni registar kulturalne semiotike krajiskog
podneblja”. Ali, ta se prepoznatljivost stilski sugestivno uobli¢enih slika lo-
kalnog hronotopa prizorima sveprirodnog razlaganja morfoloskog obilja

> Alija Isakovi¢, Epidemija, Taj covjek, PKK Mostar, 1975.
® Midhat Begi¢, O. C. str. 123.
7 Isto, 123.

¥ Aleksandra Vladiv: Nove paradigme u jugoslavenskoj knjizevnosti (prevela s engleskog
Gordana Purié), 1zraz, Sarajevo, 1984., knj. 55, br. 1-2, str. 7-9.

® Vedad Spahi¢: U gravitaciji Zanra (Nad raspredanjima o modernosti Isakovicevih proza),
Zivot, Sarajevo, 2002., god I, br. 1-12, str. 20.

zivota istodobno univerzalizira u simboli¢ko-alegorijskoj viziji mitskog po-
topa. Bitno je, naime, u ovoj stihiji raspadanja predmetnog svijeta uociti i
simboliku rasapa antropocentricke slike svijeta u materijsku amorfnost, slu-
tnju sveprirodne kataklizme §to ¢e kod Isakovi¢a konac¢no literarno uoblice-
nje imati u romanu Pobuna materije. Ovdje se ta pobuna materije protiv ¢o-
vjeka nazire u stihijnom pokretu zemlje i vode: zemlja je "nestrpljiva i glino-
vita i ljepljiva od zlobe i mrznje prema ljudima koji joj stoljecima prevrtahu
utrobu crpedi snagu i sokove™" i zato ona “ne mareéi za ljudsku narav radije
sahranjuje nego §to hrani™' | a voda sve odnosi "ka nevidenom i nepoznatom
beskraju u koji sve to stane i ne vraca se™”.

Bilo da je naturalisticki faktografska i desentimentalizirana, ironijski
ili humorno posredovana, Zivotna zbilja se u Isakovi¢evim pricama i novela-
ma redovito ukazuje saznanjem o izgubljenoj bliskosti covjeka i svijeta, spo-
znajom o prijeteCem rasjedu svijesti i materije, pa je tu smisao onog grozni-
cavog referiranja narativne svijesti na predmetni svijet. Njegova prica, zapra-
vo, u pravilu nastaje u naporu li¢nosti da se taj rasjed prevlada i “ozivi”, pri-
mordijalno jedinstvo svijesti i svijeta, prisutno tek u bljedunjavim tragovima
i probljescima Sto ih Isakovié sugerira prirodnoznanstvenim, pretezno geolo-
skim vokabularom u stilski svjezim i efektnim metaforicko-metonimijskim
figurama:

Sli¢éne karakteristike pripovjedackog postupka susrest ¢emo i u obi-
mom nevelikoj zbirci putopisa Jednom kojom se Alija Isakovi¢ svrstao u red
najznacajnijih bosanskohercegovackih putopisaca. Putopisi sabrani u ovoj
knjizi nisu nastajali tek kao uzgredne putnicke impresije ili dnevnicki zapisi,
nego se ta prvotna inspirativno-podsticajna neposrednost susreta s ljudima i
krajevima zgus$njavala i kristalizirala u literarno slojevitu viziju Zivotne pu-
noce, njene raskosne ljepote, ali i neumitne prolaznosti i osipanja, ogledanih
u iskustvu egzistencije zapucene u potragu za tajnim smislom sipkog pijeska
zivota. Sve Sto se okom vidjelo, srcem dozivjelo i duhom ozarilo u snaznom
sazivljavanju s predjelima i ljudima, sve ono Sto se sudbinski neminovno
moglo dogoditi samo jednom, u Isakovi¢evom se tekstu kao preobrazeno i
amalgamirano sjecanje iznova ukazuje kao strasna zudnja za trajnim sliko-
vno-¢ulnim uobli¢enjima, nepodloznim silama rasapa, prolaznosti, zaborava.
Zato se u mastovnom ozivljenju ovih putopisa citalac osje¢a doma, sa so-
bom, pred uvijek istim ljepotama i tajnama Zivota, u neomedenim i beskraj-
nim prostorima svijesti, ¢as strasno otvorene i obuzete ljepotom neposrednih
Culnih prizora (ali i mucninom putovanja posuvraéene svijesti), ¢as sjetno
ozarene i ozra¢ene mirisom sjecanja na prohujale, zauvijek nestale zanose i

10 Alija Isakovi¢: Epidemija, Taj ¢ovjek, Prva knjizevna komuna, Mostar, 1975, str. 17.
U Isto, str. 17.
12 sto, str. 17.

ckstaze. Stoga nas, valjda, i prati ono snazno osje¢anje da se na ova putova-
nja putopisac zapucuje s bogatim zavezljajem Zivotne i duhovne poputbine,
koja u trenu, asocijativno, izranja iz sjecanja, da bi se, bar na trenutak, izno-
va prepoznala u novim, dotad nevidenim oblicima i predjelima, sudbinama i
iskustvima. Zacudna ljepota ovih proza je upravo u snazi tog culnog ocitova-
nja podsvjesnih i evociranih senzacija, jednako zornih i upecatljivih kao i tek
rastvoreni vidici neposredno videnih i doZivljenih prostora kojima se putuje.

Putovanja su ovdje svojevrsna otkrovenja bica, ezoterijski misterij
nesmirive igre duha i tu se ove proze priblizavaju istoj onoj punodi i je-
dnadzbi literarnog i Zivotnog kojim su ispunjeni putopisi Matka Peica o ko-
jem je, nimalo slu¢ajno, Isakovi¢ napisao sugestivan esej. PiSuéi o Pei¢evim
putopisima, on ¢e na neki nacin otkriti i temeljne poeticke karakteristike
vlastitog putopisa, istu onu raznovrsnost predmetnog svijeta i li¢nog doziv-
ljaja u kojima se zbira univerzum slika i sje¢anja, znanja i osje¢anja, jednako
vaznih u gustom uslojavanju teksta.

"U izuzetnoj stvaralackoj analizi i u neocekivanoj sintezi — pise Isako-
vi¢ o Pei¢evim putopisima — izmjenjuju se ‘lica’ i ‘predjeli’, geoloski profili,
paleontoloski uzorci, geomorfoloske hipoteze, bioloski testovi, lirski zapisi,
likovne ekshibicije, pedoloski nalazi, vocarske upute, asocijacije na djetinj-
stvo, fajercajg.™

U putopisima Alije Isakovica susrest ¢emo istu ovu magmu svijesti
u kojoj se zivot taloZzi i uslojava u trepetu sveprirodnog bogatstva i jedinstve-
nog dozivljaja, od romora vijekova u Sutnji samozabavljene materije, preko
neposrednih ¢ulnih dojmova kojima se ona ukazuje zorno$¢u videnih oblika
materijalne i duhovne kulture, do onog pretakanja materije u dozivljaj, krhku
antropolosku ¢injenicu trenuta¢ne senzacije. Takav je, recimo, putopis Cude-
sa dneva gdje se uvodna egzaltacija dozivljajem iskonske Cistote i jedinstva
Covjeka 1 svijeta (Ovo glasno nebo jos je toplo od Bozije stvaralacke kre-
tnje... Mi smo tu, mi smo djeli¢ toga. Mi smo Jedno. Nas nije.'*), ukazuje po-
tom nizom slika i prizora "biblijske razodjenutosti i jasnoée” senzibilirane
materije, a sve to u nesmirivoj kretnji, dinami¢nim snimcima oka i duha, ako
to ovdje nije jedno i isto.

Takva je i ona vanredno ostvarena slika povratka s jednog od putova-
nja kada “istanjen godinama i bolom, sam”, pred nadiru¢im osjecanjem devi-
talizacije i izgubljenosti, putopisac strasno uranja u podsvjesno, primordijal-
no meskoljenje vlastitog Zivota, urezanog vise u Zelji nego li moguénosti
stvarnog zapamcdenja svijesti.

13 Alija Isakovié: Neminovnosti, str. 113.
14 Alija Isakovi¢: Cudesa dneva, Jednom, Prva knjizevna komuna, Mostar, 1987., str. 14.

"Stojim pred izlizanim kucnim pragom i nemam koga da
zagrlim. Pamtim kako me odbi od sise. Tu, pred vratima, de-
sno. Pod odrinom. Toplo ljeto, svjeZi grozdovi i mlake pcele
nad glavom. Kao sada. Majka je namazala bradavice smrce-
vom smolom. Tako. Strugao sam smolu trescicom i plakao. Ni-
sam odmah znao otkud najednom to gorko, i ljepljivo cudo i
kad me majka sazalno pomilova znao sam da je to ¢udo njeno
i da me odbija ozbiljno. Draza mi je bila lijeva dojka i dok
sam se upinjao, pomilova me rukom po tjemenu. (...) To je bilo
kao da sada gledam. Pamtim miris njedara, miris njenog lije-
vog pazuha. Ne mogu reci kakav miris. Mozda miris kakvim
odise vrela nepokosena livada, mozda miris prezrelog mlijeka
i miris topline, dobrote i dragosti. Mozda samo miris slican
mome, sadasnjem... Nikada vise ne bijasmo tako bliski. Kao
da se prekinu ona nevidljiva pupcana vrpca. Tog dana se
odmetnuh. Tog dana odrastog. Tog popodneva. Tako je bilo.
Majke vise nije, ali je sve tako bilo. Tako.™

Tu, zapravo, i zapocinje putovanje: u potrazi za ovom izgubljenom to-
plinom "mlijeka iskoni”, u traganju za ezoterijskim misterijem prvotnog sve-
jedinstva svijesti i svijeta, kada se Covjek u nepomucéenom osjecanju vanvre-
menog postojanja osjeti dijelom davno izgubljene kosmicke cjelovitosti pa
“sve moze vidjeti kao da naprosto prskaju horizonti, moze cuti kako raskrive-
na zemlja podrhtava u mukloj trpnji i moze osjetiti svoj damar u razrijede-
nom nebosklonu. Ali to ne moze cjelovito ispricati.™®

Ispisani u nezatomljivoj zudnji i Zedi za raskoSnom culnos¢u Zivotnih
oblika i svjezinom prirodnih senzacija kao oCitovanju tragova apsolutnog u
vremenitom i kontingentnom, Isakovi¢evi su putopisi u onim najboljim tre-
nucima prevrseni tom tvarnom silinom i gustom omamom slasti $to tako su-
rovo neumitno prolazi, jenjava i osipa se, jer je svemu dosudeno da se dogo-
di samo jednom. Zato, valjda, istodobno toliko melanholi¢ne usamljenosti u
njegovim prozama, pa je tu onda i smisao onih naglih rezova kada impresi-
onisti¢ki entuzijazam naglo smijeni elipti¢ni udar recenice kao surovi opoziv
stvarnosti, praznine, nestabilnosti oblika, prolaznosti zivota. I price 1 putopisi
Alije Isakovica obicno zavrSavaju snaznim emocionalnim poentiranjem,
onim za morfologiju kratke pri¢e bitnim trenutkom spoznajne iluminacije
kojim se u fragmentima naoko marginalnih trenutaka ukaze simbolic¢ki smi-
sao, elipti¢ni sazetak sudbine. Odnosi se to prije svega na one price i putopi-
se u kojima ekstaticne i kratkotrajne dozivljaje bliskosti svijeta i ezoterijskog

15 Alija Isakovié: Miris sjecanja, Jednom, Prva knjizevna komuna, Mostar, 1987., str. 44.

1 Alija Isakovi¢: Na Morinama, isto izdanje, str. 67.

prepoznavanja vlastitosti... naglo smijeni melanholi¢ni osje¢aj samoce. Stoga
je Tvrtko Kulenovi¢ u pogovoru prvom izdanju Isakovic¢evih putopisa s pra-
vom istaknuo da su “iterarno apsolutno fantasticni detalji ovog putopisa oni
u kojima se jedno egzistencijalno stanje spaja s jednom duhovnom, metafizi-
C¢kom ceznjom i bolom, olicenim u Cinjenici da je sve "drugdje” i da je sve sa-
mo jednom """ Tu je onda i poloZen funkcionalni smisao filmski dinamiéne
slikovnosti Isakovi¢evog asocijativnog stilskog izraza, kao da subjekt u toj
strelovitoj prolaznosti videnog i dozZivljenog, svjesnog i podsvjesnog, zudno
srce ljepotu trenutka i pokusava da je rije¢ju fiksira i sacuva od neminovnog
iS¢eznuca i nepovratnog gubitka. Zato i ono naglaseno kumuliranje slika u
naporu svijesti da verbalno artikulira raskosnu mnogolikost svijeta i svjezinu
trenutacnog Sto ¢e vec u sljede¢em trenu zadobiti nove oblike u neminovnos-
ti sveprirodnih mijena. U gustom tkanju teksta, tada nastaju najsugestivniji
Isakoviéevi putopisi kakav je, recimo, stilski bogato razbokoreni, simfonijski
orkestriran putopis Bosno moja, ljepsa si od raja, u kojem egzaltirane slapo-
ve metafora, metonimija i poredenja zagrcnutih od jezicne materije smjenju-
ju tiSaci ornamentalne slikovnosti, kao da morfologija naracije prati morfolo-
giju zemnog pejzaza. U rasko$nom prepletu teksta sinestezijski se zbiraju,
prozimlju i u jedinstvenu ritmicko-melodijsku strukturu slivaju zvukovi, bo-
je, oblici, a sinkreti¢ki ucjelovljuju “historijski podaci, narodna predanja,
geografske pojedinosti, neposredne culne slike i metafore u kojima se, neri-
Jetko i uz blijesak elektricnog praznjenja, spajaju najudaljenija iskustva”.'®
Isto bi se moglo reci i za putopis Jednom, u kojem se duhovna mapa Zagreba
uobli¢ava stalnom izmjenom razli¢itih stilskih iskaza i obrazaca od lirskih
pasaza melanholi¢no prizvanih sjecanja, preko dinamic¢nih snimaka i isjeca-
ka uli¢nih razgovora i elipticno zabiljeZenih reklama, novinskih naslova i
grafita, mnostva torzi¢no uocenih kulturalnih slika — podataka i intertekstual-
nih premreZavanja, asociranja i amalgamiranja. A sve to u smjeni i smjesi
sjetno-sentimentalnog i ironijskog tona poetski ritmizirane naracije snaznog
intimnog dozivljaja, a ne informativno-bedekerskog vodica i uputstva.

Sasvim je drukéijeg stilskog zasnova onaj niz njegovih putopisa u ko-
jima se gubi ta ezoterijska silina sjedinjenja kad se putovanje pretvori u mu-
¢ninu i svijet se iznova ukaze krhotinama disperzivno rasutih detalja.

U najboljim trenucima meditativno-lirskih zgu$njavanja, kada se ne-
posrednost videnog pretace asocijativno u miris sjecanja briSu¢i nedvosmi-
slenost vremensko-prostornih uprizorenja, ili univerzalizira u simbolici vje-
¢nog trepeta materije, ovi se putopisi i u stilsko-izrazajnom i u vrednosnom
smislu zanrovski deatribuiraju i izjednacavaju s Isakoviéevim pri¢ama i no-

7 Tvrtko Kulenovié, Pogovor knjizi “Jednom”, Prva knjizevna komuna, Mostar, 1987., str.
121.

'8 Asmir Kujovié: Biljeske uz putopis Alije Isakovica "Bosno moja, ljepsa si od raja”, Zivot,
Sarajevo, 2002., god. I, br. 1-12, str. 92.

velama. Uz ve¢ spominjani putopis Trudovi dneva, potom Miris sjecanja, Je-
dnom ili Bosno moja, ljep3a si od raja, takav je i onaj u mastovni trepet pre-
toCeni susret sa zavi¢ajem balade Hasanaginica:

"Bas ovog casa mogli su izbiti svati onim puteljkom Sto
se okitio mladim kosc¢elama i potom skrio u kamenjar i zano-
vet. Mogao se prvi ukazati ‘svatov starisina’ na usopljenom
dogatu, mogla je mlada da prhne iz ove uzorito krsne bescu-
tnosti i da bude ptica koja nece daleko, kojoj ¢e krila klonuti a
ranjeno tijelo kriknuti, s prahom zemlje izjednaciti. Pred ra-
zruSenom kulom u Zagvozdu mogao je Hasan- aga da otpoci-
ne pod kamenitim bremenom vlastitog iskuSenja, i da breme
ne podigne, i da se ne digne, usahnuo.™’

A nista se od tog nece 1 ne moze vise egzistencijalno ponoviti i od te
strasne nade polozene u kondicional reCeni¢ne strukture ostat ¢e samo traj-
nost estetski nadmoénog govora svijeta balade, kojoj se u intertekstualnom
ozivljenju pridruzuje i ova Isakovic¢eva lirsko-meditativna reinkarnacija za-
uvijek nestalih, "u kr$nu bes¢utnost” prirode potonulih ljudi i zbivanja. Zato i
ovaj, kao i ostale putopise u ciklusu Pisanim tragom valja posmatrati u cjelo-
vitosti Isakovi¢evog knjizevnog opusa, antologija Hodoljublje 1 Biserje, dra-
me i zbornika Hasanaginica, studija i eseja u knjizi Neminovnosti ili Rjecni-
ka karakteristicne leksike..., s punom svijes¢u da se u tom kompleksnom di-
jalogu njegovih zanrovski raznolikih tekstova, polifoniji glasova i naslu¢enih
tragova, u bogatstvu intertekstualnih prelijevanja, prozimanja i usaglasava-
nja, ukazuje i zagonetna tkanica bosanskog i bosnjackog Teksta Kulture. Ta-
ko posmatrana Isakovi¢eva knjizevna djela su mnemotopski univerzum kul-
ture sjecanja koji autenti¢ne vrijednosti zadobija kako u dijahronijskoj slici
nacionalne kulture tako i u licnom trepetu prepoznavanja liSenog nasilja
op¢ih knjizevno-historijskih ulan¢avanja, sistematiziranja i kodificiranja.

' Alija Isakovié¢: Hasanaginici u pohode, Jednom, nav. izd., str. 71.

